
1. ALDERDI OROKORRAK.
A) Nazioarteko gatazken konponketa baketsuaren printzipioa  
· Indarraren erabileraren alternatiba gisa sortzen da XIX. mendean. 
· Printzipio honen oinarriak: (oinarri juridikoa, egiturazko printzipioa)
· NBE-aren Gutunak jasotzen du bere 2.3 art.an zera dionean: “Estatuek beraien nazioarteko gatazkak bitarteko baketsuen bidez konpondu behar dituzte, nazioarteko bakea eta segurtasuna eta justizia arriskuan jartzera iritsi gabe”. Bi estatu gatazkan badaude, indarra erabili baino lehen, beste estatuek obligazioa dute gatazka bide baketsutik konpontzeko.
· BN-aren 2625(XXV) Ebazpenak berresten du printzipioa. Baita A/RES/37/10 BN-aren ebazpenak (Manilako adierazpena). 
· NJA-ak ere nazioarteko komunitatean indarreangotasun orokorra duela adierazi du. Hau da, NJA-k esan du, printzipio hau nazioarteko komunitatearen kide diren guztiei aplikatzen zaiela.
· Estatuen berdintasun subiranoan oinarritzen da (2625(XXV) Ebazpena). Estatuaren berdintasun subiranoan oinarritzeak ondorio batzuk ditu: barne ordenamendua aztertzean, ikusten dugu gatazkak konpontzeko modu baketsuak erabiltzen direla eta nahi eta nahi ez, pertsona batek delitu bat egiten badu, auzitegietara joan beharko du, ez du aukerarik. Nazioarte mailan ordea, estatuek beraiek erabakitzen dute gatazka bat dagoenean, zein prozedura erabiliko duten eta zein ez. Ez dago derrigorrezko prozedurarik eta estatuek erabakiko dute kasuan kasu, eta zein momentutan joan auzitegi konkretu batera.
· Adibidez: NJA NBE-ko organo nagusia da, eta hau horrela izanik, estatu bat NBE-ren kide izanik, ez da behartzen edozein gatazken aurrean NJA-ra joatea. Estatuaren adostasuna guztiz garrantzitsua da.
· Printzipioaren funtsezko edukina: Portaerazko obligazioa, konponbide baketsua lortzera bideraturik dagoena. Noiz ulertzen da estatu batek printzipio hau urratzen duela? Estatuek modu baketsua erabiltzen dutenean edo estatuek modu baketsuan gatazka konpontzen dutenean? Printzipioak ez du emaitzarik exijitzen, portaerazko obligazioa da beraz, estatuei lortzen saiatzeko eskatzen die soilik.
· Prozedura egokia aukeratzeko askatasuna. (Gutunaren 33. art. ). Prozedura desberdinen artean, ez dago bat bestea baino hobeagoa denik printzipio hau betetzeko, estatuek askatasuna dute aukeratzeko.
· Alderdiek obligazioa dute konponbide baketsu, azkar eta justua lortzen saiatzeko. 
· Eskura dituzten bitarteko bat baino gehiago erabil ditzakete. 
· Gatazkak iraupenak nazioarteko bake eta segurtasuna arriskuan jar baditzake SK-aren eskuetan jarri beharko dute arazoa. 

B) Nazioarteko gatazkak.  
· Gutuneko 2.3 art.ak jasotzen duen “nazioarteko gatazka” kontzeptua:
· NJAI-aren arabera “nazioarteko gatazka bat, bi pertsonen artean zuzenbidezko edo egitatezko puntu baten inguruan sortzen den desadostasuna da; bi pertsonen artean ematen den tesi juridiko edo interesen kontrakotasuna”.  (Concesiones Mavrommatis) Beraz:
· Bi Estatu edo gehiagoren jarreren arteko kontrakotasuna ematen denean, nazioarteko gatazka bat emango da. (NNEE-ak ere izan daitezke gatazkaren parte…).
· Gatazkaren kanporatzea ematea (externalización). 
· Gatazka nozioak, politikoak zein juridikoak barnebiltzen ditu

C) Nazioarteko gatazkak bide baketsuen bidez konpontzeko prozedurak.  
· Prozedura motak. Prozedura desberdinak daude, guk hauek aztertu arren, zerrenda irekia denez, beste prozedura mota batzuk egon daitezke estatuek aukeratzen dituztenak. Bestalde, ez dago prozedura bat bestea baino hobeagoa denik eta gainera, estatu bakoitzak nahi duena aukeratu dezake. Zehaztasun asmorik ez duen Gutuneko 33. art.ak ondorengoak aipatzen ditu:









· Prozeduren sailkapenak. (2 irizpide)
· Hirugarrenen parte hartzeari erreparatuz (negoziaketan soilik ez da sartuko hirugarren estatu bat, beste prozeduretan hirugarrenen parte hartzea emango da):
· Alderdien arteko konponketa: negoziaketa. Beste prozedura bat martxan dagoenean, posible da estatu horiek aldi berean, negoziaketan aritzea. Prozedura komunena da negoziaketa, beste prozedura bat martxan dagoen aldi berean ere erabili daitekeelako. 
· Hirugarrengo baten esku hartzea (sakonagoa edo arinagoa).
· Izaera jurisdikzionala duten edo ez kontutan hartuz:
· Jurisdikziozkoak ez diren prozedurak.
· Jurisdikziozko prozedurak: nazioarteko zuzenbide aplikatzen duen arbitro edo epaileek konpontzen duten gatazka.
· Prozeduren aniztasuna 
· Negoziaketak du praktikan lehentasuna 
· Zenbaitetan bitarteko ezberdinak erabiltzen dira bata bestearen jarraian. 
· Posible da aldiberekotasuna.

2. JURISDIKZIOZKOAK EZ DIREN PROZEDURAK 
A) Negoziazioa. 
· Negoziaketa diplomatikoa konponbide baketsurako bitarteko nagusia da: bitarteko malgu, zuzen eta azkarra da. Ez da oso formala, nahi dutenean negoziatu behar dutelako eta gainera, zuzena da ez dagoelako hirugarren estatu bat esku hartzen.
· Estatu batek gatazka bat ematen denean ezin dio uko egin negoziaketari.
· Negoziaketa martxan jartzen denean Estatuek fede onez jardun behar dute. Ezin dira hasi negoziaketa bat fede txarrez, hau da, jakinda negoziaketaren bidez ez dutela ezer lortu nahi:
· Negoziaketek esanguratsuak izan behar dute; egiazkoak. (Malgutasuna bere posizioetan). Estatu batek ez du negoziatuko, baldin badaki bere posizioa ez dela inolaz aldatuko eta ez duela ezer lortu nahi negoziaketarekin.
· Alderdiek ezingo dituzte unilateralki aurrera eraman gatazka gaiztotu dezaketen ekintzak eta ezta abantailazko egoera batean jar ditzaketenak ere. Adibidez: mugen inguruko gatazka bat dago eta negoziatzen hasten dira bi estatu gatazka konpontzeko, aldi berean estatu batek tropak bidaltzen ditu mugara eta egoera okertzen du. Hori ez da onartzen.
· Ezin da mehatxurik ez hertsapenik erabili. 
· Negoziaketa izan daiteke:
· Beste prozedura baten aurre-fasea 
· Edo beste prozedura baten aldiberekoa. Posible da, nazioarteko beste prozedura bat erabili bitartean negoziaketa ematea.

B) Arartekotasuna eta bitartekaritza. Ez jurisdikzionala
Buenos oficios y mediación.
· Hirugarrenen esku-hartzea: alderdiek onartzen dutena (Estatuak, nazioarteko pertsona garrantzitsuak, nazioarteko erakundeetako idazkariak...)
· Hirugarrenaren esku-hartzearen intentsitateak ezberdintzen ditu.
· Arartekotasuna: 
· Alderdien artean kontaktua ezartzen du (bilerak deituz, bisiten bidez...). Alderdien arteko proposamenak helaraztera mugatzen da. Komunikazio bide gisa. Hau da, bakoitzaren proposamenak bestearengana hel dadin lagunduko du, harremanak hasiko ditu...
· Ez du negoziaketetan parte hartzen.
· Ez ditu konponbide proposamenak egiten.
· Bitartekaritza: Parte hartzea urrunago doa eta formalagoa da. Ez da soilik komunikabide moduan jokatuko, konponbiderako izan daitekeen proposamena ematen du bien proposamenak entzun ostean.
· Hirugarrenak konponbide proposamen bat aurkez dezake (nahiz eta honek ez duen betebeharreko izaerarik).
· Alderdien erantzunetatik abiatuz, akordio bat lortzen saiatuko da.
· Praktikan: ezberdintasuna beti ez dago argi.




 C) Egitateen zehaztapena. Ez jurisdikzionala
· Bere helburua: egitatezko arazo bat argitzea soilik; ikerketa oso, objektibo eta inpartzial baten bidez. Hau da, oinarrian dagoena ez da gatazka juridiko bat, baizik eta gatazka, egitateen inguruko gatazka bat da. Hau da, estatu batek esango du gertatu dena gauza bat dela, eta beste estatuak beste gauza bat dela. Beraz, helburua egitatezko arazoa argitzea izango da ikerketa bat eginez. Objektiboa eta inpartziala izango da, izan ere, ezingo da baten edo bestearen iritziaren alde joango.
· Aukerazko izaera: (estatuek erabakiko dute)
· Ikerketa batzordea sortzeko hitzarmen bereziak
· Txostena: ez da loteslea.

D) Adiskidetzea edo kontziliazioa  Ez jurisdikzionala
· Pertsona kualifikatuz osaturiko batzorde batera meneratzen da gatazka, eztabaidan dauden arazoak azter ditzan. Kontziliazio batzorde bat egongo da (5, 3 kidez osatua eta izendapena modu desberdinetan) eta alderdien arteko proposamenak entzun ostea, soluzio bat emango du.
· Batzorde arruntek 5 kide izan ohi dituzte.
· Alderdiek ordezkari bana
· Gainontzekoak hirugarren Estatutakoak, adostasunez izendatuak.
· Funtzioak:
· Arazo gatazkatsuak argitzea.
· Alderdien ikuspuntuak bateratzen saiatu akordio bat lor dezaten.
· Txosten bat lantzen du
· Akordioaren terminoak proposatzen ditu.
· Ez da loteslea alderdientzat.





E) Nazioarteko Erakundeen ekintza nazioarteko gatazken konponketa baketsuaren materian: N.B.E.-aren sistemari erreferentzia berezia. 
· Nazioarteko Erakundeek ere aurreikusi ditzakete gatazkak modu baketsuan konpontzeko funtzioak.
· Ezberdindu daitezke:
· Barne-gatazkak: Erakundean nazioarteko estatutuari loturik dagoena edo Tratatu sortzailearen interpretazioari buruzko.
· Kanpo-gatazkak: Helburu orokorrak dituzten zenbait erakundek nazioarteko bakea mantentzeko dituzten funtzioei loturik daudenak.
· NBE. Gutuneko VI. Kapitulua (VII. KAPITULUA:segurtasun kolektiborako sistema). Organo ezberdinen eskumena:
· Segurtasun Kontseilua: 
· Esku-har dezake (zein kasutan edo nola hartu dezake esku, eta norena da ekimena?):
· Ofizioz (34 art.). Hau da SK-k ikusten badu nazioarteko gatazka batean esku hartu dezakeela, bere kabuz hasiko du.
· Estatu baten ekimenez (Estatu kidea -35.1 art.- edp kide ez den Estatua -35.2. art. Gatazkak soilik-).
· BN.aren eskariz (11.2 eta 11.3 artk.).
· Idazkari Orokorraren ekimenez (99 art.).
· Neurri ezberdinak har ditzake:(eskuhartze txikienetik, handienera)
· Ikertu (34 art.). Egitateak eta inguruabarrak zehaztu (misio bereziak). Bere eskuetara gatazka bat iristean, gatazka hori ikertzeko eskumena dauka.
· Alderdiei gonbidapena luza diezaieke bide baketsuetatik konpon dezaten gatazka (Estatuak dira bitartekoak aukeratzen dituztenak) (33.2 art.).
· Gonbidapena onartzen ez badute edo ados jartzen ez badira, bitarteko jakin bat gomenda dezake.
· Kontutan hartuz, gatazka juridikoa bada, arau orokor moduan alderdiek NJA-ra meneratu beharko luketela (art. 36.3). 
· Gatazka bakearen mantentzea arriskuan jartzeko gauza bada, gomenda ditzake egoki derizkion konponbiderako baldintza edo termino konkretuak. 
· VI. Kapituluko neurriak eraginkorrak ez badira, pasa daiteke VII. kapituluko hertsapenezko neurrietara. (indarraren erabilera)
· Batzar Nagusia 
· Eskumen orokorra du nazioarteko bakea eta segurtasunaren materian eztabaidatzeko. (11. art.). Beraz, eskumen orokorra dauka eta eztabaidatu dezake Gutunaren edozein gairen inguruan eta neurriak gomenda ditzake hauen inguruan.
· Edozein Estatuk (kide edo ez) eraman dezake gatazka edo egoera bat BN-ra (35.art). Ekintza eskatzen duen edozein arazo
· Neurriak gomenda ditzake edozein egoera bide baketsuetatik konpon dadin.
· Muga bikoitza: (gomendatzeko eskumen honek 2 muga, hau da bi kasutan ez du gomendiorik emango)
· SK-a gatazka bat ezagutzen ari bada, BN-ak ez du gomendiorik egingo, ez badio SK-ak berak eskatzen (12.1 art.). Beraz, SK-k lehentasuna du.
· SK-ari helarazi beharko dio, hau eztabaidatu aurretik edo gerora.
· Idazkari Orokorra 
· SK-aren arreta eska dezake (99. art.). Hau da, gai bat aztertu dezan eska diezaioke. Idazkari orokorrak beraz, paper bat betetzen du nazioarteko gatazkak modu baketsuan konpontzerako garaian.
· SK-aren menpe jardungo du.
· Bere funtzioak indartu egin dira (Bitartekari gisa; Egitateen zehaztapenean (misio bereziak / ordezkari bereziak)). 
· Organismo edo akordio erregionalak 
· Gutuneko 52.2 art.a: ahal izanez gero, erregio mailan konpontzen saiatu. SK-ra jo aurretik bide erregionaletatik saiatu behar da.
· Bi instantzia:
· Erregio mailako organoa.
· SK. 
* hau da, lehendabizi, maila erregionalean saiatu beharko da konpontzen arazoa, beraz, lehen instantzia gisa erregio mailako organoa egongo da. Hemen konpondu ezean SK-ra (2.instantzia)

3. JURISDIKZIOZKO IZAERA DAUKATEN PROZEDURAK: NAZIOARTEKO ARBITRAJEA

A) Bere jatorria eta ezaugarriak:
· Lehendabiziko prozedura izan zen arbitrajea, bide judiziala baino lehenago hasi baitzen erabiltzen. 
· Estatuen eta/edo Nazioarteko Erakundeen arteko liskarrak konpontzeko balio du.
· Beraiek aukeratzen dituzten “epaileen” (arbitroen) bidez.
· Zuzenbidearen errespetuan oinarrituz. Hau da, gatazkak zuzenbidean oinarrituz konpontzen dira.
· Fede onez erabaki arbitrala betetzeko konpromisoa. Arbitroaren laudoak edo erabakiak bete beharrekoak dira alderdientzat.
· Elementuak:
· Adostasuna: nazioarteko arbitrajearen benetako aurrebaldintza. Adostasunik gabe ez dao arbitrajerik. 
· Hirugarren inpartziala, organo arbitral gisa:
· Lehen: arbitro bakarra eta batzar mistoak.
· Gaur egun: auzitegi arbitralak.
· Ezargarri den zuzenbidea: Nazioarteko zuzenbidea. Arbitroek gatazka konpontzeko erabiliko duten zuzenbidea, nazioartekoa izango da. (neoarbitrajea: ex aequo et bono). Hau da, arbitroek ex aequo et bono erabakitzen badu, esan nahi du, bere erabakia ez dela nazioarteko zuzenbidean oinarrituko, baizik eta justizian. Eta hau onartzen da.
· Sententzia behin betikoa eta betebeharrekoa da (aukera egon daiteke erabakiaren nulitate edo deuseztasuna eskatzeko).





B) Arbitrajearen antolaketa eta organo arbitralaren botereak.
· Adostasuna ematen den momentua: (nola ematen da adostasun hori? Modu ezberdinak daude):
· Akordio edo konpromiso arbitrala. Existitzen den gatazka bati dagokio. Honek:
· Gatazkaren objektu zehatza ezartzen du. Hau da, konpromiso horretan esango da, arbitroek zerren inguruan erabakiko duten. Ez badu horren inguruan erabakitzen, nuloa izango da.
· Arbitroak izendatzeko modua zein den dio.
· Zein den aplikagarri den Zuzenbidea. 
· Auzitegi arbitralaren botereak ezartzen ditu.
· Prozedurari dagozkion arauak ezartzen ditu.
* dena estatuek erabaki dezakete.
· Klausula konpromisorioa. (demagun bi estatuk tratatu bat egiten dutela merkataritzari buruzkoa, tratatua egitean, posible da klausula edo artikulu bat jasotzea, esanez, gatazka bat sortzen bada, arbitrajean konponduko dela. Hau da, gatazka sortu baino lehen aurreikusten da gatazka konpontzeko modua)
· Tratatu batean jasotzen den klausula.
· Etorkizuneko gatazkei eragiten die.
· Arbitrajeari buruzko berariazko Tratatu bat (gatazka sortu aurretik ematen den adostasuna da hau ere).
· Etorkizuneko gatazkei eragiten die.
· Ez dira hain ohikoak.
· Organo arbitrala (botereak):
· Nori dagokio ezartzea, gatazka bat sortzen denean nork duen konpetentzia arbitrajera joatera esateko? Auzitegi Arbitralak. Konpetentziari buruz erabakitzeko edo konpetentzia ezartzeko konpetentzia du. Konpetentziaren konpetentzia.
· Auzitegi arbitrala ad hoc. Ohikoena.
· Konpromiso arbitralak ezartzen ditu bere eskumena eta bere mugak. 
· Kontrako akordiorik ez bada, arbitroak eta auzitegiak berak erabakitzen du bere eskumenari buruz (konpromiso arbitrala interpretatzea berari dagokio).

C) Arbitrajearen prozedura. 
· Ez du modelo bakar bat jarraitzen, izan ere, estatuek aukera dezakete zein prozedura erabili. Baina hauek dira oinarrizko arauak konpromiso arbitralean.
· Ohikoak diren elementuak:
· Alderdiek ordezkaritza bidez jarduten dute. Hau da, estatu bakoitzak, kontseilari edo abokatuen bidez jardungo dute.
· Prozeduraren hizkuntza ezartzen da.
· Prozeduraren faseak (normalki 2 fase): Idatzizko instrukzioa eta Ahozko eztabaidak
· Intzidenteak: Behin-behineko neurriak har ditzake; Eskumen gabeziari buruzko alegazioak erabaki ditzake; Errekonbentzio demandak (demandatuak demandaren erantzuna egiterakoan, demandantearen argudioez gain, demandatua demandatzea beste gertakariei buruz) aurkez daitezke arbitroen aurrean; Prozedura amaitzeko modua izan daiteke atzera egitea (desistimiento); Alderdietako baten auzi-ihesak ez du erabakia hartzea galarazten...
· Deliberazioa, bozka eta sententziaren erredakzioa: ateak itxita eta sekretutasunean.
· Sententzia audientzia publikoan irakurtzen da.
· Sententzia gehiengoz hartzen da.
· Posible izaten da sententziarekin batera arbitroek iritzi indibidualak edo disidenteak aurkeztea.

D) Arbitrajezko laudoa edo sententzia: ondorio juridikoak, errekurtsoak eta laudoaren exekuzioa 
· Efektu juridikoak:
· Alderdientzat betebeharrekoa da (epaitutako gauzaren autoritatea du). Efektu erlatiboa: gatazkan parte diren alderdiei soilik eragiten die eta ezin da hirugarren estatu bati ezarri. Ez dira gomendioak, lotesleak dira alderdientzat, izaera jurisdikzionaleko prozedura delako. 
· Behin-betikoa da. Ez dago apelaziorako lekurik.

· Exekuzioa (normalki Estatuek modu boluntarioan exekutatu ohi dute.)
· Fede onaren printzipioan oinarritzen da exekuzioa.
· Ez da zuzenean exekutagarria.  Hau da, ez dago estatu horren gainetik indar hertsatzailerik betearazteko. Horrek ez du esan nahi, laudoaren betearazpena borondatezkoa denik, betebeharrekoa da. Baina egia da, ez dagoela estatuaren gainetik botererik laudoa betearazteko. (Nazioarteko ordenamenduan ez dago hertsapen indarra egikari dezakeenik) (Gutuneko 94. art.a? ez)
· Hala ere, exekuzioa ez da aukerazkoa. (nazioarteko erantzukizuna). Ez exekutatzearen ondorioz, nazioarteko erantzukizuna suposatuko luke.
· Errekurtsoak. Apelaezina da, baina posible da bi errekurtso mota tarteratzea. Hala ere, errekurtso hauek tarteratzeko, alderdien adostasuna behar da.
· Interpretazioa eta berrikuspena.
· Errekurtsoa tarteratzeko beharrezkoa da alderdien onespena. 
· Errekurtsoen efektuak: 
1. Interpretazioa: Erabakiaren zenbait alderdi argituz edo akats material bat zuzendu. Ezin du ez arrazonamendua ezta erabakia aldatu.
2. Berriskupena: aukera zabaltzen da erabakitakoa berriz kontsideratzeko, arrazonamendua eta erabakia alda daitezkeelarik. Zergatik? Egitate berri bat dagoelako… 
· Nulitatea edo deuseztasuna. Kausak: Posible da, laudo eman ondoren, demandatuak laudo ez duela beteko eta ez duela exekutatuko arbitrajea nuloa iruditu zaiolako. Noiz izango da nuloa? :
· Tratatua edo konpromiso arbitrala deusezak badira.
· Arbitroak emandako eskumena ez badu errespetatu:
· Haratago joan delako. Hau da, erabaki behar ez zuenari buruz erabakitzen badu.
· Ez duelako egikaritu. Hau da, erabaki behar zuenari buruz ez erabakitzea.
· Sententziaren arrazoiketa falta.
· Arbitroen ustelkeria eta maula kasuak.
4. JURISDIKZIOZKO IZAERA DAUKATEN PROZEDURAK: KONPONKETA JUDIZIALA ETA NAZIOARTEKO JUSTIZIA AUZITEGIA
A) Sarrera
· Konponketa judizialaren hastapenak: XX mende hasieran.
· Izaera orokorreko lehen nazioarteko jurisdikzioa: Nazioarteko Justizi Auzitegi Iraunkorra. (Nazioen Elkarteko Paktuaren 14 art.).
· Nazioarteko Justizi Auzitegia:
· Nazioarteko Justizi Auzitegi Iraunkorraren oinordekoa (1921-1946). NJA iraunkorraren jurisprudentzia ere, NJA-ren jurisprudentzia gisa erabiltzen da.
· NBE Gutuneko 7. Artikuluaren arabera.: Nazio Batuen organo judizial nagusia (XIV. Kapitulua).
· Bere Estatutua Gutunaren parte da (honen eranskin gisa).
· NBEko kideak NJA-aren Estatutuko parte egiten dira ipso facto. (Kide ez diren Estatuak ere irits daitezke parte izatera. 93. art.). Hala ere ez dago itxita beste herrialdeei.
· Nazioarteko Justizi Auzitegi Iraunkorraren eta NJA-aren artean ez zen haustura erabatekorik eman. Jurisprudentziaren kasuan adibidez, edota sedeen lekua mantentzen da...
· Beste auzitegiak: Itsas-Zuzenbidearen Nazioarteko Auzitegia, adibidez. 
B) NJA-ren osaera eta antolaketa.  
· Nazionalitate desberdineko 15 epailez osatuta dago (Estatutuaren 2. eta 3. art.). Printzipioz ez du inporta epailea zein nazionalitatekoa den, baina eskatzen da, ez egotea 2 epaile baino gehiago nazionalitate berekoak.
· Bere funtzioak betetzeko baldintzak izateaz gain, munduko sistema juridiko desberdinak ordezkatu behar dute (Estatutuaren 9. art.). (3 Afrikatik, 2 Latinoamerikatik, 3 asiatik, 2 Ekialdeko Europatik eta 5 Mendebaldeko Europa eta bestelakotik). 
· Batzar Nagusiak eta Segurtasun Kontseiluak hautatzen dituzte epaileak bederatzi urterako, hiru urtean behin epaileen herena berrituz. 
· Epaileek bateraezintasun osoa dute beste funtzio politiko, administratibo edo profesional batzuetan jarduteko (Estatutuaren 16. eta 17. art.).
· Bere funtzioen egikaritzan pribilegio eta immunitate diplomatikoak dituzte (19. art.). 
· Ad hoc epaileak (Estatutuaren 31. art.). Ad hoc epaileen aukera arbitrajeko tradiziotik eratortzen den ideia da. Estatu batek, beste batekin gatazkan badago, eta NJA-n ez badu aurkitzen bere nazionalitatekoa den epailerik, aukera dago Ad hoc epailea hautatzea.
· Auzitegiak, normalki, osoko bilkuran lan egiten du. 
· Baina Saletan lan egiteko aukera ere badago. Salak bi mota: 
· Sala arruntak, eta 
· Ad hoc  Salak. 
· Osoko bilkura eta Salen erabakiek efektu juridiko bera dute (Estatutuaren 25-29 artikuluak). 
· Auzitegiak bere funtzio jurisdikzionalak bete ditzake bi modutara:
· Eskumen kontentziosoa edo auzibidezkoa; Estatuen arteko eztabaidak epaitzeko. Kasu honetan, epaiak betebeharrezkoak dira (Gutunaren 94. art.). 
· Eskumen kontsultiboa. Nazio Batuen zenbait organo nagusi eta Organismo Espezializatuek eska ditzaketen kontsulta-iritziak. Ez dira lotesleak (Gutunaren, 96. art.).

C) N.J.A.-AREN FUNTZIO KONTENTZIOSOA. ESTATUEN ADOSTASUNA ADIERAZTEKO MODUAK.  
· Estatuek baino ezin dute alderdi izan. Nazioarteko erakundeentzat eta partikularrentzat itxita dago.
· Estatuek Auzitegiaren Estatutuaren alderdi izan behar dute (Estatutuaren 34. eta 35. art.). (Erakundearen kideak ez diren Estatuak ere, baldintza batzuk bete ondoren, Estatutuaren parte izan daitezke (93.art.). 
· Estatutuaren 36.2 artikuluaren arabera, izaera juridikoko gatazkak. 
· Estatuen adostasuna beharrezko elementua NJA-ak eskumena izan dezan gatazka konkretu baten aurrean. 
· Nahiz eta estatu bat estatutuaren parte izan, NJA-ren eskumena ez da derrigorrezkoa izango. Gatazka bat sortzen den bakoitzean, ikusi beharko da alderdi gisa jokatzen duten alderdiek onartzen duten edo ez, NJA-ren eskumena. Oso garrantzitsua da.



· Adostasuna adierazteko modu ezberdinak (Estatutuaren 36. art.): 
1. Eztabaida sortu eta gero sinatutako ad hoc akordioaren bidez (konpromiso). Hau da gatazka konkretu horretarako adostasuna ematea eta konpromiso gisa ulertuko da.
2. “Auzitegiaren aurrean alderdiek egindako egintza erabakigarrien” bidez. Demanda baten aurrean eskumenaren kontra agertu gabe edo isilbidez demadaren fondoari erantzunda, eskumena zalantzan jarri gabe (Forum prorrogatum). Hau da, adostasun hori modu inplizitu batean eman daitekeela, adibidez: bi estaturen artean gatazka bat sortzen da eta ez dute aurrez emandako adostasunik, baina alderdietako batek erabakitzen du NJA-ra joatea damendatzera. Beste estatuak bi aukera ditu: esate ez duela horretarako eskumenik, edo fondoari buruz aztertzen hastea. Bigarren kasuan ondorioztatzen da, NJA-ren eskumenaren adostasuna eman duela isilbidez, kontra egin ez duelako.
3. Gatazka sortu aurretik alderdiek sinatutako nazioarteko Tratatuen bidez. Ohikoena da. Adostasuna gatazka sortu aurretik ematen da. Bi modu:
· Alderdien arteko gatazkak konpontzera zuzenduta dagoen Tratatu baten bidez.

· Beste gai bat jorratzen duen Tratatu batean barneratzen den meneratze klausula baten bidez. (ohikoagoa).

4. Alderdiek egindako “Auzitegiaren derrigorrezko eskumena onartzeko adierazpenak”. 36.2 art.ko aukerazko klausula (cláusula facultativa).
· Estatuak ipso facto eta hitzarmen berezirik gabe derrigorrezko bezala onartzen du Auzitegiaren jurisdikzioa. (egintza unilaterala).
· Horrelako beste adierazpen bat egin duen beste edozein Estaturekiko (mutualitatea). Adierazpen hau egin ez duen estatuak, ezin izango du beste estatu bat demandatu adierazpen honen bidez. 
· Eskumena ematen zaio soilik bi adierazpenak bat badatoz eskumena ematen, kontutan izanik adierazpenetan jaso diren baldintzak, erreserbak eta epeak (erreprozitatea). Erreprozitateak eskatzen duen baldintza da, estatuak egin dituzten adierazpenak ikustea eta soilik eramango da, adierazpenak bat datozen eskumena.
· Xedea: NJA-aren derrigorrezko jurisdikzioa indartzea
· Eraginkortasun mugatua: aukerazkoa; onarpen bakoitzaren mugak (denborazkoak, erreserbak, baldintzak…)
· Denborazko mugak. Adierazpenaren baliozkotasuna denboran mugatzea posible da.
· Erreserbak –Auzitegiaren eskumena onartzeko baldintzak– ezar ditzakete. Erreserba hauek hiru motako izan daitezke: 
· Denboraren arabera (ratione temporis), adibidez, data zehatz baten aurretik izandako eztabaidak ukatuz. 
· Pertsonaren arabera (ratione personae), Estatu zehatz batzuekin izandako eztabaidak ukatuz.
· Materiaren arabera (ratione materiae), eztabaida mota batzuk ukatuz.

D) N.J.A.-aren aurrean jarraitzen den prozedura. 
· Demanda edo konpromisoaren adierazpena (akordioa lortu bada).
· Hizkuntza ofiziala: inglesa eta frantsesa. (eskatzen bada Auzitegiak beste hizkuntza baten erabailera baimen dezake).
· Kasu ezberdinen metaketa.
· Bi fase: idatzizkoa eta ahozkoa.
· Intzidente prozesalak. Behin-behineko neurriak (betebeharrekoak);  jurisdikzioari eta onargarritasunari buruzko intzidentzia; hirugarren alderdien esku-hartze eskaerak...
· Sententzia edo epaia.

E) N.J.A.-aren sententziak: ondorioak, errekurtsoak eta epaien exekuzioa. 
· NJA-k epaiarekin amaituko du (konponbide adiskidetsua edo atzera egiterik ez bada).
· Epaileen gehiengoz erabakitzen dira epaiak (Presidenteak kalitatezko botoa du).
· Epaileen “banakako iritziak” (opiniones individuales) eta “kontrako iritziak” (opiniones disidentes). Hau da, boto partikularrak.
· Epaiak 
· Behin betikoak eta apela ezinak dira. 
· Betebeharrekoak dira, eztabaidari amaiera emanez (Estatutuaren 60. art.). Baina efektu erlatiboa dauka:
· Epaiak efektu erlatiboa du; gatazkako alderdientzat eta epaitutako kasu zehatzari dagokionez baino ez da obligatorioa (59. art.). Hau da, gatazkan parte hartzen duten alderdientzat soilik izango da bete beharrekoa.
· Bi helegite baino ez dira posible. 
· Interpretazio helegitea (Estatutuaren 60. art.). Ezin da epaiaren argumentazioa aldatu. Helburua epaian eman den hori nola interpretatu behar den argitzea da. Auzitegiak ezin du hau baliatu epaia aldatzeko, alderdiei argitzeko soilik erabiliko da.
· Gertaera berri baten agertu eta baldintza batzuk betez gero, alderdiek berrikuspeneko helegitea eska dezakete (61. artikulua). Hau da, berrikuspen helegitea oso kasu gutxitan erabili daiteke, gertaera berri bat agertzen bada epaile eta auzitegientzat ezezaguna bada eta eman den epaia aldatu badezake. Honelako kasuetan ere posible da, NJAko epaileak bere epaia aldatzea edo argudioak aldatzea.
· Exekuzioa. 
· Praktikan alderdiek epaia bete ohi dute. 
· Ez betetze kasuetan bi bide desberdin betearazteko: 
· Estatuek autotutela erabil dezakete. Estatuak bere esku dauden presiobideak erabili ditzake, beste estatuak epaia bete dezan.
· Gutunaren 94.2. artikuluaren arabera, SK-ak gomendioak edo neurriak har ditzake NJA-aren epaiak betearazteko. Ez bada betetzen epaia, SK-k gomendioak edo neurriak har ditzake epai horiek betearazteko.
F) N.J.A.-aren funtzio kontsultiboa.  
· Nork eska dezake? NBE-aren organoen eskariz. Estatuek ordea ezin dute eskatu ez dutelako eskumenik. Bereizi behar dira: 
· BN-aren eta SK-aren eskariz : edozein gai juridikori buruz 
· Gainontzeko organuek eska dezakete 
· BN-aren baimenez  (Erakunde Espezializatuak)
· Bere eskumen eremuaren barne daude gai juridikoei buruz. 
· NJAk beti eman behar du erantzuna? Iritzi kontsultiboa emateko obligaziorik ez dago: 
· Printzipioz emango du (ez du inoiz ukatu). Hau da, normalean beti eman du.
· Salbu: “kontrako premiazko arrazoiak”. Oso salbuespenezko kasutan esaten du ezetz.
· Efektu juridikoak: 
· Ez da sententzia bat. Iritzi bat da. Hartzailea eskatu duen erakundea da izango da eta ez estatua. 
· Ez da betebeharrekoa, baina efektu juridiko oso garrantzitsuak nazioarteko zuzenbidea interpretatzeko.. Hau da, akordio baten bidez esaten da bi alderdientzat betebeharrekoa izango den, baina hau ez da normalean gertatzen. 

